
శ్రీరంగమాహాత్మ్యము








క. కోపించి పిశాచులరై, పోపొండని వారిఁ దిట్టి పొసఁగదనక తా

      శాపం బొసఁగినవా ర, త్యాపన్నత వేడి నెడి యశ్రులు రాలన్.

క. వగచుచుఁ బదములపైఁ బడి, తగునే యోతండ్రి యేమితప్పితి మేమీ

      వగ లదరి జేరుదుమని కడు, దిగులున వినుపింపఁ గరుణ తేకువ నతఁడున్.

ఉ. ఏల విలాపముల్ కినుక యించుక తాళక మించ బల్కితిం

      బాలకులార మి మ్మతికృపానిధి రంగనివాసుఁ డిందిరా

      లోలుఁడు గట్టుఁ జేర్చు నతిలోకుఁ బరాశరుఁ జూచునంత మీ

      జాలిదొలంగుఁ బొండనిన శాపము తమ్ముఁ బరిగ్రహించినన్.

సీ. అతిభయంకరశుష్కితాంగయష్టులతోడ పుడమిఁజేరెడు పల్లజడలతోడ

      వర్తులారుణభయావహలోచనములతో తెమలరాని మహోదరములతోడ

      ననశనామయవివృతాస్యగర్తములతో దారుణక్రూరదంతములతోడ

      నిరసనకాష్టసన్నిభకరంబులతోడ కడుబొడవౌ కుత్తుకములతోడ

      కనవమసిరాసియిడు పెండెకట్లతోడ, చిట్టి కమరెత్తు జీపురబొట్లతోడ

      ప్రేవుజన్నిదములతోడ నావులింత, లిడి పిశాచంబులైరి వారిరువు రపుడు.

క. ఒదుగుచు నెప్పటిమేనులు, వెదకుచు నెవ్వారు లేని విజనస్థలముల్

      కదియుచు నిజధర్మంబులు, వదలక హింసాచరణనిసర్తకమతులై.

క. రంగద్వారముఁ జేరి ని, జాంగశ్రమ మపనయించి యచ్చటి మౌనుల్

      గంగాధరచరణాంబుజ, భృంగాయతహృదయులగుచు పేర్చినమదితోన్.

సీ. సకలపుణ్యపురాణప్రసంగములను, వెడయువారలఁ గని చింత నిలిచి తారు

      గోచరింపక వారాడుకొను సుభాషి, తముల నిలయెల్లఁ గ్రుమ్మరు తలఁపువొడమి.

వ. అప్పటినుండి నిగూఢసంచారంబున సుమంతసునందనుల తమకలుషంబులు

      దొలఁగించు సనాతనుండైన పరాశరబ్రహ్మ సాక్షాత్కారం బెచ్చట సిద్ధించునో 

      యని యమనియమాసనప్రాణాయామ ప్రత్యాహార ధ్యానధారణసమాద్యష్టాంగ

      యోగనిరంతరాభ్యాసనపరాయణ నానాయోగిజనశరణ్యం బైన నైమిశారణ్యంబు

      ను, నిజసందర్శనమాత్రభూస్వర్గాపవర్గవైభవోదారం బైన కేదారంబును, దేవానాం

      పూరయోధ్యాయను శృతివచననిదర్శనంబై నిర్వాణలాభతత్పరపరమభాగవతా

      రాధ్యయైన యయోధ్యయును, రుక్మిణీసత్యభామాప్రముఖాష్టమహిషీసహచరశ్రీకృ

      ష్ణచరణసరసీరుహన్యాసమానమణిసౌధద్వారకయైన ద్వారకయును, జననావసర

      ప్రసూతిమారుతపరిధూయమానజననీజాఠరగోళపరిపీడ్యమాన విణ్మూత్రపూయాశృ

      త్యున్మేళనసంతప్యమాన జంతుర్యధావిషవల్లివిచ్ఛేదనకారణాసి యైన వారణాసి

		 ఈ పేజీలో చివరి మార్పు 1 జనవరి 2021న 09:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

